


Ihkaribush a gnuan masa parakaz

Minakatusi yamin Alishan inkahiwan. Thuyni amalhinunawan kahiwan a lalawa. Numa tu isisua alus’ aniza.Numa sa
parhaway mashtay kmilhim sa lharibush.

Numa yanan tata wa gali. Ungtuan sa mapuzipuzi lhkaribush a gnuan. Numa gmaqutilh mapuzipuzi Ihkaribush a gnuan.
Numa minpiza wa gali.Numa shawnanai yanan sa wazagan sa mapuzipuzi Ihkaribush a gnuan. Numa sa mapuzipuzi
Ihkaribush a gnuan musazum makuna mangkasi numa ukayza shaktun.Numa sa parhaway gmadqutilh takith wazish mathuaw
magaran. Myazithuyza kmaypathay takith’ wazish inai.Shminaw sa rumrum. Numa kman thaythuy sa rusaw.Manasha sa
rusaw madundun. Numa inai pintaun. Numa sa Thau mashtay matingqgza inai (Zitun).

Numawan thuyni ianan iza sa Thau tu Ihanazan iza zain ”Zintun” . Zitun a shirsir ianan sa maraira’ in a mapuzi a
paraqaz. Thau a magqitan a ribush.Maqa ianan sa faqlhu ya filhaq. Numa inashawan sa thau.Numawan mita Thau wa thau
munsa haya wa mapuzi a paragaz mathuaw tunduu.

Thau isa Zitun pintauniza.Mathuaw minasha sa thau. Ma’ ania sa Thau Inai Zitun a shirshir.Mamzai maga sa Ihkanantua
wa shupuut myakay amikugalaw inai Zitun a prug. Numa mapathay yamin Thau masa shupuut.Maga dai mapuzia paragaz
Ihungqizi sa Zitun a Thau. Numa shpuut antu matunaw. Numa tu kafazagin shpuut a mara’ in. maga dai mapuzi a paragaz
Ihungqizi sa Zitun a Thau.Numa shkahul mzai’ talahi s izai mapuzi a paragaz”. Miahala kupagitan.Numa tu simagq mugza
minshuqup.

Minkaraiza shupuut a mara’ in.numa matiashaq piazai’ ya apiazain numa shpuut mihala antu mafazag.Naur mafazagq
”luyakin” tu lhiklhik. Numa lhiklhikin sa mapuzi a paragaz. Muqza papshiq sa maqusuqusum atu a talhum.Numa tugluan sa
talakan a gangbun. Uma mapuizi a paragaz tinalahaniza isisuaiza sa Thau tu makit ladaduiza. Maga miakai mugza minpiza
wa gali. Numa lipuun mugza kmlawa sa mathatha apuz. Numa makasim masa shungkash sa Thau.Nunma matingqza thuyni
zain Barawbaw a prug. Numawan sa Thau ladaduiza thuyni.

